
Trists pigliaina cumgià da nossa chara mamma, nona, söra, quinada, cusdrina e tanta

Anna Nogler-Caduff

Davo ün cuort sogiuorn a l'ospidal ha ella pudü s'indurmanzar quaidamaing.

7546 Ardez, ils 18 marz 1998

Cun amur e recognuschentscha:

Cati e Franco Antoniazzi-Nogler 
cun Rudolf e Sandro 

Anneli e Heinz Strimer-Nogler 
cun Luca, Ivan e Tamara 

paraints e cuntschaints 

Il funeral ha lö in sonda, ils 21 marz 1998 a las 13.30.

Impè da donaziuns da fluors per plaschair resguardar l'ospidal d'Engiadina Bassa, Scuol,
PC 70-641-5.

Baselgia parochiala Vazsu avon la renovaziun. LQ

DA CUSGLIER DALS CHANTUNS 
CHRISTOFFEL BRÄNDLI

■ TRIBUNA

Paquet agrar 2002 reglà

■ BANCA CHANTUNALA GRISCHUNA

Creschament real da 0,7 pertschient 
per l’onn passà

Plaunsieu sa cumplettescha il purtret
da la conjunctura svizra per l’onn
passà. En l’ultim quartal è il product
brut intern creschì per 0.3 pertschient
en cumparegliaziun cun il quartal pre-
cedent. I sa resulta damai per l’entir
onn 1997 in creschament real da 0.7
pertschient. El è vegnì producì en em-
prima lingia ord il ferm augment da
l’industria d’export (+8.2 pertschient)
ed ord l’augment da las investiziuns
d’equippament (+1.5 pertschient).
L’ABB svizra ha gist publitgà il renda-
quint che empermetta ina vieuta mar-
canta vers il creschament. La gruppa
svizra d’ABB registrescha spezialmain
in ferm augment da las lavurs surdadas
da 4.4 mia. francs a 6.0 mia., spezial-
main en il sectur da producziun elec-
trica. Da questas 6 mia. derivan den-
tant be 800 miu. ord la fiera interna,
ma er quai munta 90 miu. dapli che
l’onn passà. Confermada vegn la ten-
denza d’empustaziuns pli autas da
l’Associaziun da l’industria da ma-
schinas: En l’ultim quartal da 1997 è la
quota d’empustaziuns creschida per 25
pertschient en cumparaziun cun l’onn
precedent. Er per ils mais che vegnan
regia in ferm optimissen.

Fiera da daners
Per il credit cudeschabel dal martgà mo-
netar da la Confederaziun cun ina du-
rada da trais mais è la rendita s’augmen-
tada da 0,921 pertschient a 0.904 per-
tschient. Ils tschains per ils daners a ter-
min èn restads er ils davos dis invaria-
bels sco gia l’emna passada. La banca
naziunala ha furnì sin fiera sporadica-
main summas pli pitschnas ed ha qua
tras impedì ch’i na dettia betg pli gron-
das tensiuns pervi da las prescripziuns
da liquiditad per las bancas (termin: 19
da mars). Il lev augment dal pretsch per
ils daners vegn explitgà dals experts per
l’ina cun las cifras economicas favurai-
vlas e per l’autra cun la remartga d’in
pledader da la banca naziunala che duai
avair classifitgà sco «acceptabla» la situa-
ziun monetara actuala e che na vesia
strusch pli in’ulteriura pussaivladad per
sbassar ils tschains – auter che sche la
dumonda per francs svizzers creschiss a
moda extrema.

Fiera da chapital
Per saldo furnescha la bilantscha emnila
tschains pli bass per las obligaziuns sin
la fiera indigena. La rendita media per
ils emprests da la Confederaziun

giascha per il mez da l’emna a 2.67
pertschient (11-3 a 2.71 pertschient)
suenter ch’ella era vegnida calculada per
il venderdi passà be cun 2.60 per-
tschient. Questa midada ch’è succedida
a l’entschatta da l’emna è finalmain er
d’attribuir a las medemas raschuns sco
l’augment da la rendita sin fiera da da-
ners. La fiera d’emissiuns cuntegneva
nà da la diversitad dals titels ina pur-
schida bler pli variada che durant las
ultimas emnas e mais, ma il volumen
n’è strusch s’accordà cun la varietad.
Strusch sin difficultads duess l’ultima
emissiun da la centrala d’emissiun da
brevs da pegn da las bancas chantunalas
dals 18 da mars fruntar (cumpart cum-
plessiva a la valur 839 960). Las cundi-
ziuns paran dad esser onestas. La valur è
vegnida vendida curt suenter l’emissiun
cun ina quota da rendita da 3.2 per-
tschient. Mardi proxim vegn la Confe-
deraziun a sa preschentar sin fiera
d’emissiuns. Il termin da subscripziun è
gia il di proxim, ils 25 da mars. Cifras
pli concretas davart l’autezza da la tran-
scha, da la durada da las valurs ed even-
tualmain er gia davart la rendita avisada
duain esser a disposiziun per la proxima
fin d’emna.

DA ANTHONY DE MELLO,
TRANSLATÀ EN RG

Il retg Friedrich Wilhelm da la Prus-
sia era enconuschent per ses tem-
perament furius. El aveva la disa da
sa promenar senza accumpagna-
ment en las vias da Berlin. Sch’el
n’haveva betg plaschair d’insatgi
durant sia spassegiada – e quai na
vegniva avant pacas giadas – na spe-
tgava el ditg e pruvava ora sia channa
vi da la povra unfrenda. Uschia nun esi
da smirvegliar che la glieud scappava
silenziusamain sch’ella veseva da-
lunsch a vegnir il retg. 

In di zappignava Friedrich puspè
d’ina via giu; in um da Berlin nun
aveva vis baud avunda el per anc pu-
dair sa zuppar en ina bargia.

«Ti là!» ha Friedrich ditg, «nua vas

ti?» L’um ha cumenza a tremblar. «En
questa chasa qua, Sia maiestad.»

«È quai tia chasa?»
«Na, Sia maiestad.»
«La chasa d’in ami?»
«Na, Sia maiestad.»
«Pertge vas ti alura viaden?»
L’um aveva ussa survegnì tema

ch’ins possia tegnair el per in lader.
Perquai ha el pensà da dir directamain
la verdad: «Per ir ord via a Sia maie-
stad.» «Pertge has ti vulì ir ord via a
mai?» «Perquai ch’jau hai tema da Sia
maiestad.»

Tar quests pleds è il retg vegnì fitg
vilà. El ha piglià il pover um per las
spatlas, ha scurlattà quel vehement ed
ha sbragì: «Co dastgas di gughegiar
d’avair tema da mai! Jau sun tes retg.
Ti duajas avair gugent mai! Charezza
mai, ti canagl! Charezza mai!»

■ PER LA DUMENGIA

Charezza mai, ti canagl!

Cuntinuaziun dal numer 19
«Nous vagn igls meds necessaris a dispo-
siziun per dasdar la vossa memorgia. La

nossa tgombra da tortura ò gio fatg dis-
correr blers ed igl tgerl n’ò mai disdetg.»

«Igls voss pleds n’am starmaintan
betg.»

«Cò na sunga betg schi franc. Ma
tant az stòia deir: i fiss propi donn
sch’igl voss magnific corp niss disfiguro
– e schi vous nissas relascheda scu mon-
ster struptgia.»

Geha dat nigna rasposta ple e sbassa
igl tgea.

Teias Nosch interpretescha la sia
tenuta scu segn vasibel da sotmissiun u
da resignaziun. – U forsa da capitula-
ziun? –»

Teias dat en cumond a sottavousch
agls dus suldos. Chels sortan dalunga e
sa postan davant igl isch dalla stanza.
Teias Nosch sa volva a Geha ed explitge-
scha:

«Pigl mument stez cò an chesta
stanza scu perschuniera. Igl castellan
daro ulteriouras dispusiziuns.»

El vei igl surreir sen igls lefs da Geha
e cuntinuescha cun beffa:

«Angal rie schi dei tgi pudez. Ma fa-
sche nignas illusiuns. Chesta tgombra è
franca scu la miglra tor. La fanestra sa
derva vers igl precipezi e saro farmada,
igl isch dalla sorteida è bagn anfaro – e
davant la porta vigileschan igls mies tra-
bants. 

Dantant pudez star cò suletta  – e

pansar siva, noua tgi Andri dalla Punt
pudess esser.»

Cun chels pleds sorta Teias dalla sia
gaglioffa ena cadagna ed ena sera e
ferma igl giatter dalla fanestra. Sessour
el bandunga la stanza. Geha sa sainta
ossa definitivamaintg aint igl cloter. Ma
ella so scu ager. 

Essend tgi tot resta quiet, vo Geha
precautamaintg vers la fanestra, snoua
spert cun ena gloua igl our dalla sia
mòngia – e sorta londeror en pitschen
palpieri plaea ansemen. Ella igl derva
cun adatg e metta igl cuntign – ena pol-
vra giaglia – ainten bucca.

Alloura ella dat en tgit or da fanestra
e tarmetta cun igl mang en bitschign
alla nateira verdagionta ed ad ensatgi tgi
vigilescha. – – –

Ella sa volva, vo panserousa vers ena
soptga e sa tschainta. Igl sies bratsch ella
lascha pender spusso siva la soptga giu.
Igl tgea sa sbassa sen la posa. Igl flo è
grev – e sa sminuescha spertamaintg. La
sia iglieda fixescha igl plafung sainza igl
veir – – –

Gio varsaquantas minutas èn passa-
das. La guardia davant la porta è fitg at-
tenta e tedla sen mintga snetgel. Anetga-
maintg els saintan en fracasch an tgom-
bra – plum! – tac! – scu en corp tgi dat a
tera ed ena soptga tgi cupetga. En mu-
mentign vardan igls dus sbiers l’egn se
per l’oter cun îgls perplexs. Ma angal en
pitschen mument! Alloura els stomplan
anavos igl reiel e dervan igl isch. 

Igl aspect è sgarschevel. Igl corp da
Geha schea per lung segl palantschia. La
fatscha è sblatga scu la neiv ed igls îgls
eiras. Las pupillas grondamaintg avertas
on la targlischour dalla mort. Angal en
mang trembla anc en pêr gedas – e vign
eira. Cuntinuaziun suonda

AMOUR GITANA (20)

da Peder Cadotsch

